
ஸநத்ஸுஜாதீயம்

உத்³யோக³பர்வ -அத்⁴யாய 041

॥ ஶ்ரீ: ॥
5.41 । அத்⁴யாய: 41
த்⁴ரு’தராஷ்ட்ரேண புநர்த⁴ர்மரஹஸ்யகத²நம் சோதி³தேந விது³ரேண ஸ்வஸ்ய
ஶூத்³ரயோநிஜாதத்வேந தத்கத²நாநௌசித்யகத²நம் ॥ 1 ॥
ததா²ஸ்மரண மாத்ரஸம்நிஹிதம் ஸநத்ஸுஜாதம்ப்ரதி த்⁴ரு’தராஷ்ட்ராய
தத்வோபதே³ஶப்ரார்த²நா ॥ 2 ॥
த்⁴ரு’தராஷ்ட்ர உவாச ।
அநுக்தம் யதி³ தே கிஞ்சித்³வாசா விது³ர வித்³யதே ।
தந்மே ஶுஶ்ரூஷதோ ப்³ரூஹி விசித்ராணி ஹி பா⁴ஷஸே ॥ 41-1

விது³ர உவாச ।
த்⁴ரு’தராஷ்ட்ர குமாரோ வை ய: புராண:ஸநாதந: ।
தநத்ஸுஜாத: ப்ரோவாச ம்ரு’த்யுர்நாஸ்தீதி பா⁴ரத ॥ 41-2

ஸ தே கு³ஹ்யாந்ப்ரகாஶாம்ஶ்ச ஸர்வாந்ஹ்ரு’த³யஸம்ஶ்ரயாந் ।
ப்ரவக்ஷ்யதி மஹாராஜ ஸர்வபு³த்³தி⁴மதாம் வர: ॥ 41-3

த்⁴ரு’தராஷ்ட்ர உவாச ।
கிம் த்வம் ந வேத³ தத்³பூ⁴யோ யந்மே ப்³ரூயாத்ஸநாதந: ।
த்வமேவ விது³ர ப்³ரூஹி ப்ரஜ்ஞாஶேஷோऽஸ்தி சேத்தவ ॥ 41-4

விது³ர உவாச ।
ஶூத்³ரயோநாவஹம் ஜாதோ நாதோऽந்யத்³வக்துமுத்ஸஹே ।
குமாரஸ்ய து யாபு³த்³தி⁴ர்வேத³ தாம் ஶாஶ்வதீமஹம் ॥ 41-5

ப்³ராஹ்மீம் ஹி யோநிமாபந்ந:ஸகு³ஹ்யமபி யோ வதே³த் ।
ந தேந க³ர்ஹ்யோ தே³வாநாம் தஸ்மாதே³தத்³ப்³ரவீமி தே ॥ 41-6

த்⁴ரு’தராஷ்ட்ர உவாச ।
ப்³ரவீஹி விது³ர த்வம் மே புராணம் தம் ஸநாதநம் ।

ஸநத்ஸுஜாதீயம்

கத²மேதேந தே³ஹேந ஸ்யாதி³ஹைவ ஸமாக³ம: ॥ 41-7

வைஶம்பாயந உவாச ।
சிந்தயாமாஸ விது³ரஸ்தப்⁴ரு’ஷிம் ஶம்ஸிதவ்ரதம் ।
ஸ ச தச்சிந்திதம் ஜ்ஞாத்வா த³ர்ஶயாமாஸ பா⁴ரத ॥ 41-8

ஸ சைநம் ப்ரதிஜக்³ராஹ விதி⁴த்³ரு’ஷ்டேந கர்மணா ।
ஸுகோ²பவிஷ்டம் விஶ்ராந்தமதை²நம் விது³ரோऽப்³ரவீத் ॥ 41-9

ப⁴க³வந்ஸம்ஶய: கஶ்சித்³த்⁴ரு’தராஷ்ட்ரஸ்ய மாநஸ: ।
யோ ந ஶக்யோ மயா வக்தும் த்வமஸ்மை வக்துமர்ஹஸி ॥ 41-10

யம் ஶ்ரத்வாऽயம் மநுஷ்யேந்த்³ர:ஸர்வது:³கா²திகோ³ ப⁴வேத் ॥ 41-11

லாபா⁴லாபௌ⁴ ப்ரியத்³வேஷ்யௌ யதை²நம் ந ஜராந்தகௌ ।
விஷஹேரந்ப⁴யாமர்ஷௌ ஶ்ருத்பிபாஸே மதோ³த்³ப⁴வௌ ।
அரதிஶ்சைவ தந்த்³ரீ ச காமக்ரோதௌ⁴ க்ஷயோத³யௌ ॥ 41-12

இதி ஶ்ரீமந்மஹாபா⁴ரதே உத்³யோக³பர்வணி ஸநத்ஸுஜாதபர்வணி
ஏகசத்வாரிம்ஶோऽத்⁴யாய: ॥

உத்³யோக³பர்வ -அத்⁴யாய 042

॥ ஶ்ரீ: ॥
5.42 । அத்⁴யாய: 42
ஸநத்ஸுஜாதேந த்⁴ரு’தராஷ்ட்ரம்ப்ரதி தத்த்வோபதே³ஶ: ॥ 1 ॥
வைஶம்பாயந உவாச ।
ததோ ராஜா த்⁴ரு’தராஷ்ட்ரோ மநீஷீ
ஸம்பூஜ்ய வாக்யம் விது³ரேரிதம் தத் ।
ஸநத்ஸுஜாதம் ரஹிதே மஹாத்மா
பப்ரச்ச² பு³த்³தி⁴ம் பரமாம் பு³பூ⁴ஷந் ॥ 42-1

த்⁴ரு’தராஷ்ட்ர உவாச ।
ஸநத்ஸுஜாத யதி³மம் ஶ‍்ரு’ணோமி
ந ம்ரு’த்யுரஸ்தீதி தவோபதே³ஶம் ।
தே³வாஸுரா ஹ்யாசரந்ப்³ரஹ்மசர்ய-
மம்ரு’த்யவே தத்கதரந்நு ஸத்யம் ॥ 42-2

ஸநத்ஸுஜாத உவாச ।

ஸநத்ஸுஜாதீயம்

அம்ரு’த்யும் கர்மணா கேசிந்ம்ரு’த்யுர்நாஸ்தீதி சாபரே ।
ஶ‍்ரு’ணு மே ப்³ருவதோ ராஜந்யதை²தந்மா விஶங்கிதா:² ॥ 42-3

உபே⁴ ஸத்யே க்ஷத்ரியாத்³ய ப்ரவ்ரு’த்தே
மோஹோ ம்ரு’த்யு:ஸம்மதோऽயம் கவீநாம் ।
ப்ரமாத³ம் வை ம்ரு’த்யுமஹம் ப்³ரவீமி
ததா²ऽப்ரமாத³மம்ரு’தத்வம் ப்³ரவீமி ॥ 42-4

ப்ரமாதா³த்³வை அஸுரா: பராப⁴வ-

ந்நப்ரமாதா³த்³ப்³ரஹ்மபூ⁴தா:ஸுராஶ்ச ।
நைவ ம்ரு’த்யுர்வ்யாக்⁴ர இவாத்தி ஜந்தூ-

ந்ந ஹ்யஸ்ய ரூபமுபலப்⁴யதே ஹி ॥ 42-5

யமம் த்வேகே ம்ரு’த்யுமதோऽந்யமாஹு-
ராத்மாவாஸமம்ரு’தம் ப்³ரஹ்மசர்யம் ।
பித்ரு’லோகே ராஜ்யமநுஶாஸ்தி தே³வ:

ஶிவ: ஶிவாநாமஶிவோऽஶிவாநாம் ॥ 42-6

அஸ்யாதே³ஶாந்நி:ஸரதே நராணாம்
க்ரோத:⁴ ப்ரமாதோ³ லோப⁴ரூபஶ்ச ம்ரு’த்யு: ।
அஹம் க³தேநைவ சரந்விமார்கா³-
ந்ந சாத்மநோ யோக³முபைதி கஶ்சித் ॥ 42-7

தே மோஹிதாஸ்தத்³வஶே வர்தமாநா
இத: ப்ரேதாஸ்தத்ர புந: பதந்தி ।
ததஸ்தாந்தே³வா அநுவிப்லவந்தே
அதோ ம்ரு’த்யுர்மரணாத³ப்⁴யுபைதி ॥ 42-8

கர்மோத³யே கர்மப²லாநுராகா³-
ஸ்தத்ராநு தே யாந்தி ந தரந்தி ம்ரு’த்யும் ।
ஸத³ர்த²யோகா³நவக³மாத்ஸமந்தா-
த்ப்ரவர்ததே போ⁴க³போ⁴கே³ந தே³ஹீ ॥ 42-9

தத்³வை மஹாமோஹநமிந்த்³ரியாணாம்
மித்²யார்த²யோக³ஸ்ய க³திர்ஹி நித்யா ।
மித்²யார்த²யோகா³பி⁴ஹதாந்தராத்மா
ஸ்மரந்நுபாஸ்தே விஷயாந்ஸமந்தாத் ॥ 42-10

அபி⁴த்⁴யா வை ப்ரத²மம் ஹந்தி லோகாந்
காமக்ரோதா⁴வநுக்³ரு’ஹ்யாஶு பஶ்சாத் ।

ஏதே பா³லாந்ம்ரு’த்யவே ப்ராபயந்தி
தீ⁴ராஸ்து தை⁴ர்யேண தரந்தி ம்ரு’த்யும் ॥ 42-11

ஸோऽபி⁴த்⁴யாயந்நுத்பதிஷ்ணந்நிஹந்யா-
த³நாத³ரேணாப்ரதிபு³த்⁴யமாந: ।
நைநம் ம்ரு’த்யுர்ம்ரு’த்யுரிவாத்தி பூ⁴த்வா
ஏவம் வித்³வாந்யோ விநிஹந்தி காமாந் ॥ 42-12

காமாநுஸாரீ புருஷ: காமாநநு விநஶ்யதி ।
காமாந்வ்யுத³ஸ்ய து⁴நுதே யத்கிஞ்சித்புருஷோ ரஜ: ॥ 42-13

தமோப்ரகாஶோ பூ⁴தாநாம் நரகோऽயம் ப்ரத்³ரு’ஶ்யதே ।
முஹ்யந்த இவ தா⁴வந்தி க³ச்ச²ந்த: ஶ்வப்⁴ரமுந்முகா:² ॥ 42-14

அமூட⁴வ்ரு’த்தே: புருஷஸ்யேஹ குர்யா-
த்கிம் வை ம்ரு’த்யுஸ்தார்ண இவாஸ்ய வ்யாக்⁴ர: ।
அமந்யமாந:க்ஷத்ரிய கிஞ்சித³ந்ய-
ந்நாதீ⁴யதே தார்ண இவாஸ்ய ஸர்ப: ॥ 42-15

க்ரோதா⁴ல்லோபா⁴ந்மோஹப⁴யாந்தராத்மா
ஸ வை ம்ரு’த்யுஸ்த்வச்ச²ரிரே ய ஏஷ: ।
ஏவம் ம்ரு’த்யும் ஜாயமாநம் விதி³த்வா
ஜ்ஞாநே திஷ்ட²ந்ந பி³பே⁴தீஹ ம்ரு’த்யோ: ।
விநஶ்யதே விஷயே தஸ்ய ம்ரு’த்யு-
ர்ம்ரு’த்யோர்யதா² விஷயம் ப்ராப்ய மர்த்ய: ॥ 42-16

த்⁴ரு’தராஷ்ட்ர உவாச ।
யாநேவாஹுரிஜ்யயா ஸாது⁴லோகாந்
த்³விஜாதீநாம் புண்யதமாந்ஸநாதநாத் ।
தேஷாம் பரார்த²ம் கத²யந்தீஹ வேதா³
ஏதத்³வித்³வாந்நைதி கத²ம் நு கர்ம ॥ 42-17

ஸநத்ஸுஜாத உவாச ।
ஏவம் ஹ்யவித்³வாநுபயாதி தத்ர
தத்ரார்த²ஜாதம் ச வத³ந்தி வேதா:³ ।
ஸவேஹ ஆயாதி பரம் பராத்மா
ப்ரயாதி மார்கே³ண நிஹத்ய மார்கா³ந் ॥ 42-18

த்⁴ரு’தராஷ்ட்ர உவாச ।
கோऽஸௌ நியுங்க்தே தமஜம் புராணம்

ஸ சேதி³த³ம் ஸர்வமநுக்ரமேண ।
கிம் வாஸ்ய கார்யமத²வா ஸுக²ம் ச
தந்மே வித்³வந்ப்³ரூஹி ஸர்வம் யதா²வத் ॥ 42-19

ஸநத்ஸுஜாத உவாச ।
தோ³ஷோ மஹாநத்ர விபே⁴த³யோகே³
ஹ்யநாதி³யோகே³ந ப⁴வந்தி நித்யா: ।
ததா²ஸ்ய நாதி⁴க்யமபைதி கிஞ்சி-
த³நாதி³யோகே³ந ப⁴வந்தி பும்ஸ: ॥ 42-20

ய ஏதத்³வா ப⁴க³வாந்ஸ நித்யோ
விகாரயோகே³ந கரோதி விஶ்வம் ।
ததா²ச தச்ச²க்திரிதி ஸ்ம மந்யதே
ததா²ர்த²யோகே³ந ப⁴வந்தி வேதா:³ ॥ 42-21

த்⁴ரு’தராஷ்ட்ர உவாச ।
யஸ்மாத்³த⁴ர்மாந்நாசரந்தீஹ கேசி-
த்ததா² த⁴ர்மாந்கேசிதி³ஹாசரந்தி ।
த⁴ர்ம: பாபேந ப்ரதிஹந்யதே ஸ்வி-
து³தாஹோ த⁴ர்ம: ப்ரதிஹந்தி பாபம் ॥ 42-22

ஸநத்ஸுஜாத உவாச ।
தஸ்மிந்ஸ்தி²தௌ வாப்யுப⁴யம் ஹி நித்யம்
ஜ்ஞாநேந வித்³வாந்ப்ரதிஹந்தி ஸித்³த⁴ம் ।
ததா²ந்யதா² புண்யமுபைதி தே³ஹீ
ததா²க³தம் பாபமுபைதி ஸித்³த⁴ம் ॥ 42-23

க³த்வோப⁴யம் கர்மணா யுஜ்யதே ஸ்தி²ரம்
ஶுப⁴ஸ்ய பாபஸ்ய ஸ சாபி கர்மணா ।
த⁴ர்மேண பாபம் ப்ரணுத³தீஹ வித்³வாந்
த⁴ர்மோ ப³லீயாநிதி தத்ர வித்³தி: ⁴ ॥ 42-24

த்⁴ரு’தராஷ்ட்ர உவாச ।
யாநிஹாஹு:ஸ்வஸ்ய த⁴ர்மஸ்ய லோகா-
ந்த்³விஜாதீநாம் புண்யக்ரு’தாம் ஸநாதநாந் ।
தேஷாம் க்ரமாந்கத²ய ததோऽபி சாந்யா-
ந்நைதத்³வித்³வந்வேத்துமிச்சா²மி கர்ம ॥ 42-25

ஸநத்ஸுஜாத உவாச ।

ஸநத்ஸுஜாதீயம்

யேஷாம் வ்ரதேऽத² விஸ்பர்தா⁴ ப³லே ப³லவதாமிவ ।
தே ப்³ராஹ்மணா இத: ப்ரேத்ய ஸ்வர்கே³ யாந்தி ப்ரகாஶதாம் ॥ 42-26

யேஷாம் த⁴ர்மே ச விஸ்பர்தா⁴ தேஷாம் ஜஜ்ஜ்ஞாநஸாத⁴நம் ।
தே ப்³ராஹ்மணா இதோ முக்தா:ஸ்வர்க³ம் யாந்தி த்ரிவிஷ்டபம் ॥ 42-27

தஸ்ய ஸம்யக்ஸமாசாரமாஹுர்வேத³விதோ³ ஜநா: ।
நைநம் மந்யேத பூ⁴யிஷ்ட²ம் பா³ஹ்யமாப்⁴யந்தரம் ஜநம் ॥ 42-28

யத்ர மந்யேத பூ⁴யிஷ்ட²ம் ப்ராவ்ரு’ஷீவ த்ரு’ணோத³கம் ।
அந்நம் பாநம் ப்³ராஹ்மணஸ்ய தஞ்ஜீவோந்நாநுஸஞ்ஜ்வரேத் ॥ 42-29

யத்ராகத²யமாநஸ்ய ப்ரயச்ச²த்யஶிவம் ப⁴யம் ।
அதிரிக்தமிவாகுர்வந்ஸ ஶ்ரேயாந்நேதரோ ஜந: ॥ 42-30

யோ வா கத²யமாநஸ்ய ஹ்யாத்மாநம் நாநுஸஞ்ஜ்வரேத் ।
ப்³ரஹ்மஸ்வம் நோபபு⁴ஞ்ஜீத தத³ந்நம் ஸம்மதம் ஸதாம் ।
குஶவல்கலசேலாத்³யம் ப்³ரஹ்மஸ்வம் யோகி³நோ விது:³ ॥ 42-31

யதா² க²ம் வாந்தமஶ்நாதி ஶ்வா வை நித்யமபூ⁴தயே ।
ஏவம் தே வாந்தமஶ்நந்தி ஸ்வவீர்யஸ்யோபஸேவநாத் ॥ 42-32

நித்யமஜ்ஞாதசர்யா மே இதி மந்யேத ப்³ராஹ்மண: ।
ஜ்ஞாதீநாம் து வஸந்மத்⁴யே நைவம் விந்தே³த கிஞ்சந ॥ 42-33

கோஹ்யேவமந்தராத்மாநம் ப்³ராஹ்மணோ ஹந்துமர்ஹதி ।
நிர்லிங்க³மசலம் ஶுத்³த⁴ம் ஸர்வத்³வந்த்³வவிவர்ஜிதம் ॥ 42-34

யோऽந்யதா²ஸந்தமாத்மாநமந்யதா² ப்ரதிபத்³யதே ।
கிம் தேந ந க்ரு’தம் பாபம் சோரேணாத்மாபஹாரிணா ॥ 42-35

அஶ்ராந்த:ஸ்யாத³நாதா³தா ஸம்மதோ நிருபத்³ரவ: ।
ஶிஷ்டோ ந ஶிஷ்டவத்ஸ ஸ்யாத்³ப்³ராஹ்மணோ ப்³ரஹ்மவித்கவி: ॥ 42-36

அநாட்⁴யா மாநுஷே வித்தே ஆட்⁴யா தை³வே ததா² க்ரதௌ ।
தே து³ர்த⁴ர்ஷா து³ஷ்ப்ரகம்ப்யாஸ்தாந்வித்³யாத்³ப்³ரஹ்மணஸ்தநும் ॥ 42-37

ஸர்வாந்கி²ஷ்டக்ரு’தோ தே³வாந்வித்³யாத்³ய இஹ கஶ்சந ।
ந ஸ மாநோ ப்³ராஹ்மணஸ்ய தஸ்மிந்ப்ரயததே ஸ்வயம் ॥ 42-38

யமப்ரயதமாநம் து மாநயந்தி ஸமாஹிதா: ।
ந மாந்யமாநோ மந்யேத நாவமாநேऽதிஸஞ்ஜ்வரேத் ॥ 42-39

லோக:ஸ்வபா⁴வவ்ரு’த்திர்ஹி நிமேஷோந்மஷவத்ஸதா³ ।
வித்³வாம்ஸோ மாநயந்தீஹ இதி மந்யேத மாநித: ॥ 42-40

அத⁴ர்மநிபுணா முடா⁴ லோகே மாயாவிஶாரதா:³ ।

ஸநத்ஸுஜாதீயம்

ந மாந்யம் மாநயிஷ்யந்தி ஏவம் மந்யேத மாநித: ॥ 42-41

ந வை மாநம் ச மௌநம் ச ஸஹிதௌ வஸத:ஸதா³ ।
அயம் ஹி லோகோ மாநஸ்ய அஸௌ மௌநஸ்ய தத்³விது:³ ॥ 42-42

ஶ்ரீர்ஹி மாநார்த²ஸம்வாஸா ஸா சாபி பரிபந்தி²நீ ।
ப்³ராஹ்மீ ஸுது³ர்லபா⁴ ஶ்ரீர்ஹி ப்ரஜ்ஞாஹீநேந க்ஷத்ரிய ॥ 42-43

த்³வாராணி தஸ்யேஹ வத³ந்தி ஸந்தோ
ப³ஹுப்ரகாராணி து³ராத⁴ராணி ।
ஸத்யார்ஜவே ஹ்ரீர்த³மஶௌசவித்³யா
ஷண்மாநமோஹப்ரதிப³ந்த⁴நாநி ॥ 42-44

இதி ஶ்ரீமந்மஹாபா⁴ரதே உத்³யோக³பர்வணி ஸநத்ஸுஜாதபர்வணி
த்³விசத்வாரிம்ஶோऽத்⁴யாய: ॥

உத்³யோக³பர்வ -அத்⁴யாய 043

॥ ஶ்ரீ: ॥
5.43 । அத்⁴யாய: 43
ஸநத்ஸுஜாதேந த்⁴ரு’தராஷ்ட்ரம்ப்ரதி தத்த்வோபதே³ஶ: ॥ 1 ॥
த்⁴ரு’தராஷ்ட்ர உவாச ।
கஸ்யைஷ மௌந: கதரந்நு மௌநம்
ப்ரப்³ரூஹி வித்³வந்நிஹ மௌநபா⁴வம் ।
மௌநேந வித்³வாநுத யாதி மௌநம்
கத²ம் முநே மௌநமிஹாசரந்தி ॥ 43-1

ஸநத்ஸுஜாத உவாச ।
யதோ ந வேதா³ மநஸா ஸஹைந-
மநுப்ரவிஶந்தி ததோऽத² மௌநம் ।
யத்ரோத்தி²தோ வேத³ஶப்³த³ஸ்ததா²யம்
ஸ தந்மயத்வேந விபா⁴தி ராஜந் ॥ 43-2

த்⁴ரு’தராஷ்ட்ர உவாச ।
ரு’சோ யஜூம்ஷி யோ வேத³ஸாமவேத³ம் ச வேத³ ய: ।
பாபாநி குர்வந்பாபேந லிப்யதே கிம் ந லிப்யதே ॥ 43-3

ஸநத்ஸுஜாத உவாச ।

நைநம் ஸாமாந்ய்ரு’சோ வாபி ந யஜூம்ஷ்யவிசக்ஷணம் ।
த்ராயந்தே கர்மண: பாபாந்ந தே மித்²யா ப்³ரவீம்யஹம் ॥ 43-4

ந ச்ச²ந்தா³ம்ஸி வ்ரு’ஜிநாத்தாரயந்தி
மாயாவிநம் மாயயா ஸர்வமாநம் ।
நீட³ம் ஶகுந்தா இவ ஜாதபக்ஷா-
ஶ்ச²ந்தா³ம்ஸ்யேநம் ப்ரஜஹத்யந்தகாலே ॥ 43-5

த்⁴ரு’தராஷ்ட்ர உவாச ।
ந சேத்³வேதா³ வேத³வித³ம் த்ராதும் ஶக்தா விசக்ஷண ।
அத² கஸ்மாத்ப்ரலாபோऽயம் ப்³ராஹ்மணாநாம் ஸநாதந: ॥ 43-6

ஸநத்ஸுஜாத உவாச ।
தஸ்யைவ நாமாதி³விஶேஷரூபை-
ரித³ம் ஜக³த்³பா⁴தி மஹாநுபா⁴வ ।
நிர்தி³ஶ்ய ஸம்யக்ப்ரவத³ந்தி வேதா³-
ஸ்தத்³விஶ்வவைரூப்யமுதா³ஹரந்தி ॥ 43-7

தத³ர்த²யுக்தம் தப ஏததி³ஜ்யா
தாப்⁴யாமஸௌ புண்யமுபைதி வித்³வாந் ।
புண்யேந பாபம் விநிஹத்ய பஶ்சா-
த்ஸஞ்ஜாயதே ஜ்ஞாநவிதீ³பிதாத்மா ॥ 43-8

ஜ்ஞாநேந சாத்மாநமுபைதி வித்³வா-
நதா²ந்யதா² வர்க³ப²லாநுகாங்க்ஷீ ।
அஸ்மிந்க்ரு’தம் தத்பரிக்³ரு’ஹ்ய ஸர்வ-

மமுத்ர பு⁴ங்க்தே புநரேதி மார்க³ம் ॥ 43-9

அஸ்மிँல்லோகே தபஸ்தப்தம் ப²லமந்யத்ர பு⁴ஜ்யதே ।
ப்³ராஹ்மணாநாமிமே லோகா வ்ரு’த்³தே⁴ தபஸி ஸம்யதா: ॥ 43-10

‘ ப்³ராஹ்மணாநாம் தப:ஸ்வ்ரு’த்³த⁴மந்யேஷாம் தாவதே³வ தத் ।
ஏதத்ஸம்ரு’த்³த⁴மத்ய்ரு’த்³த⁴ம் தபோ ப⁴வதி கேவலம் ॥’ 43-11

த்⁴ரு’தராஷ்ட்ர உவாச ।
கத²ம் ஸம்ரு’த்³த⁴மப்ய்ரு’த்³த⁴ம் தபோ ப⁴வதி கேவலம் ।
ஸநத்ஸுஜாத தத்³ப்³ரூஹி யதா² வித்³யாம தத்³வயம் ॥ 43-12

ஸநத்ஸுஜாத உவாச ।
நிஷ்கல்மஷம் தபஸ்த்வேதத்கேவலம் பரிசக்ஷதே ।
ஏதத்ஸம்ரு’த்³த⁴மப்ய்ரு’த்³த⁴ம் தபோ ப⁴வதி கேவலம் ॥ 43-13

தபோமூலமித³ம் ஸர்வம் யந்மாம் ப்ரு’ச்ச²ஸிக்ஷத்ரிய ।
தபஸா வேத³வித்³வாம்ஸ: பரம் த்வம்ரு’தமாப்நுயு: ॥ 43-14

த்⁴ரு’தராஷ்ட்ர உவாச ।
கல்மஷம் தபஸோ ப்³ரூஹி ஶ்ருதம் நிஷ்கல்மஷம் தப: ।
ஸநத்ஸுஜாத யேநேத³ம் வித்³யாம் கு³ஹ்யம் ஸநாதநம் ॥ 43-15

ஸநத்ஸுஜாத உவாச ।
க்ரோதா⁴த³யோ த்³வாத³ஶ யஸ்ய தோ³ஷா-
ஸ்ததா² ந்ரு’ஶம்ஸாநி த³ஶ த்ரி ராஜந் ।
த⁴ர்மாத³யோ த்³வாத³ஶைதே பித்ரூ’ணாம்
ஶாஸ்த்ரே கு³ணா யே விதி³தா த்³விஜாநாம் ॥ 43-16

க்ரோத:⁴ காமோ லோப⁴மோஹௌ விதி⁴த்ஸா-
ऽக்ரு’பாऽஸூயே மாநஶோகௌ ஸ்ப்ரு’ஹா ச ।
ஈர்ஷ்யா ஜுகு³ப்ஸா ச மநுஷ்யதோ³ஷா
வர்ஜ்யா:ஸதா³ த்³வாத³ஶைதே நராணாம் ॥ 43-17

ஏகைகமேதே ராஜேந்த்³ர மநுஷ்யாந்பர்யுபாஸதே ।
லிப்ஸமாநோந்தரம் தேஷாம் ம்ரு’கா³ணாமிவ லுப்³த⁴க: ॥ 43-18

விகத்த²ந:ஸ்ப்ரு’ஹயாலுர்மநஸ்வீ
பி³ப்⁴ரத்கோஷம் சபலோ ரோஷணஶ்ச ।
ஏதாந்பாபா:ஷண்ணரா: பாபத⁴ர்மாந்
ப்ரகுர்வதே நோ த்ரஸந்த:ஸுது³ர்கே³ ॥ 43-19

ஸம்போ⁴க³ஸம்வித்³விஷமோऽதிமாநீ
த³த்தாநுதாபீ க்ரு’பணோ ப³லீயாந் ।
வர்க³ப்ரஶம்ஸீ வநிதாஸு த்³வேஷ்டா
ஏதே பரே ஸப்த ந்ரு’ஶம்ஸவர்கா:³ ॥ 43-20

த⁴ர்மஶ்ச ஸத்யம் ச த³மஸ்தபஶ்ச
ஆமாத்ஸர்யம் ஹ்ரீஸ்திதிக்ஷாநஸூயா ।
யஜ்ஞஶ்ச தா³நம் ச த்⁴ரு’தி: ஶ்ருதம் ச
வ்ரதாநி வை த்³வாத³ஶ ப்³ராஹ்மணஸ்ய ॥ 43-21

யஸ்த்வேதேப்⁴ய: ப்ரப⁴வேத்³த்³வாத³ஶப்⁴ய:
ஸர்வாமபீமாம் ப்ரு’தி²வீம் ஸ ஶிஷ்யாத் ।
த்ரிபி⁴ர்த்³வாப்⁴யாமேகதோ வார்தி²தோ ய-
ஸ்தஸ்ய ஸ்வமஸ்தீதி ஸ வேதி³தவ்ய: ॥ 43-22

த³மஸ்த்யாகோ³ऽப்ரமாத³ஶ்ச ஏதேஷ்வம்ரு’தமாஹிதம் ।
தாநி ஸத்யமுகா²ந்யாஹுர்ப்³ராஹ்மணா யே மநீஷிண: ॥ 43-23

த³மோऽஷ்டாத³ஶதோ³ஷ:ஸ்யாத்ப்ராதிகூல்யம் க்ரு’தே ப⁴வேத் ।
அந்ரு’தம் சாப்⁴யஸூயா ச காமார்தௌ² ச ததா²ஸ்ப்ரு’ஹா ॥ 43-24

க்ரோத:⁴ ஶோகஸ்ததா² த்ரு’ஷ்ணா லோப: ⁴ பைஶூந்யமேவ ச ।
மத்ஸரஶ்ச விஹிம்ஸா ச பரிதாபஸ்ததா²ऽரதி: ॥ 43-25

அபஸ்மாரஶ்சாதிவாத³ஸ்ததா²ஸம்பா⁴வநாத்மநி ।
ஏதைர்விமுக்தோ தோ³ஷைர்ய:ஸ தா³ந்த:ஸத்³பி⁴ருச்யதே ॥ 43-26

மதோ³ऽஷ்டாத³ஶதோ³ஷ:ஸ்யாத்த்யாகோ³ ப⁴வதி ஷட்³வித: ⁴ ।
விபர்யயா:ஸ்ம்ரு’தா ஏதே மத³தோ³ஷா உதா³ஹ்ரு’தா: ।
தோ³ஷா த³மஸ்ய யே ப்ரோக்தாஸ்தாந்தோ³ஷாந்பரிவர்ஜயேத் ॥ 43-27

ஶ்ரேயாம்ஸ்து ஷட்³வித⁴ஸ்த்யாக³ஸ்த்ரு’தீயோ து³ஷ்கரோ ப⁴வேத் ।
தேந து:³க²ம் தரத்யேவ பி⁴ந்நம் தஸ்மிஞ்ஜிதம் க்ரு’தே ॥ 43-28

ஶ்ரேயாம்ஸ்து ஷட்³வித⁴ஸ்த்யாக:³ ஶ்ரியம் ப்ராப்ய ந ஹ்ரு’ஷ்யதி ।
இஷ்டாபூர்தே த்³விதீயம் ஸ்யாந்நித்யவைராக்³யயோக³த: ॥ 43-29

காமத்யாக³ஶ்ச ராஜேந்த்³ர ஸ த்ரு’தீய இதி ஸ்ம்ரு’த: ।
அப்யவாச்யம் வத³ந்த்யேதம் ஸ த்ரு’தீயோ கு³ண:ஸ்ம்ரு’த: ॥ 43-30

த்யக்தைர்த்³ரவ்யைர்யத்³ப⁴வதி நோபயுக்தைஶ்ச காமத: ।
ந ச த்³ரவ்யைஸ்தத்³ப⁴வதி நோபயுக்தைஶ்ச காமத: ॥ 43-31

ந ச கர்மஸ்வஸித்³தே⁴ஷு து:³க²ம் தே ந ச ந க்³லபேத் ।
ஸர்வைரேவ கு³ணைர்யுக்தோ த்³ரவ்யவாநபி யோ ப⁴வேத் ॥ 43-32

அப்ரியே ச ஸமுத்பந்நே வ்யதா²ம் ஜாது ந க³ச்ச²தி ।
இஷ்டாந்புத்ராம்ஶ்ச தா³ராம்ஶ்ச ந யாசேத கதா³சந ॥ 43-33

அர்ஹதே யாசமாநாய ப்ரதே³யம் தச்சு²ப⁴ம் ப⁴வேத் ।
அப்ரமாதீ³ ப⁴வேதே³தை:ஸ சாப்யஷ்டகு³ணோ ப⁴வேத் ॥ 43-34

ஸத்யம் த்⁴யாநம் ஸமாதா⁴நம் சோத்³யம் வைராக்³யமேவ ச ।
அஸ்தேயம் ப்³ரஹ்மசர்யம் ச ததா²ऽஸங்க்³ரஹமேவ ச ॥ 43-35

ஏவம் தோ³ஷா மத³ஸ்யோக்தாஸ்தாந்தோ³ஷாந்பரிவர்ஜயேத் ।
ததா² த்யாகோ³ऽப்ரமாத³ஶ்ச ஸ சாப்யஷ்டகு³ணோ மத: ॥ 43-36

அஷ்டௌ தோ³ஷா: ப்ரமாத³ஸ்ய தாந்தோ³ஷாந்பரிவர்ஜயேத் ।
இந்த்³ரியேப்⁴யஶ்ச பஞ்சப்⁴யோ மநஸஶ்சைவ பா⁴ரத ।
அதீதாநாக³தேப்⁴யஶ்ச முக்த்யுபேத:ஸுகீ² ப⁴வேத் ॥ 43-37

ஸத்யாத்மா ப⁴வ ராஜேந்த்³ர ஸத்யே லோகா: ப்ரதிஷ்டி²தா: ।
தாம்ஸ்து ஸத்யமுகா²நாஹு:ஸத்யே ஹ்யம்ரு’தமாஹிதம் ॥ 43-38

நிவ்ரு’த்தேநைவ தோ³ஷேண தபோ வ்ரதமிஹாசரேத் ।
ஏதத்³தா⁴த்ரு’க்ரு’தம் வ்ரு’த்தம் ஸத்யமேவ ஸதாம் வ்ரதம் ॥ 43-39

தோ³ஷைரேதைர்வியுக்தஸ்து கு³ணைரேதை:ஸமந்வித: ।
ஏதத்ஸம்ரு’த்³த⁴மத்யர்த²ம் தபோ ப⁴வதி கேவலம் ॥ 43-40

யந்மாம் ப்ரு’ச்ச²ஸி ராஜேந்த்³ர ஸங்க்ஷேபாத்ப்ரப்³ரவீமி தே ।
ஏதத்பாபஹரம் புண்யம் ஜந்மம்ரு’த்யுஜராபஹம் ॥ 43-41

த்⁴ரு’தராஷ்ட்ர உவாச ।
ஆக்²யாநபஞ்சமைர்வேதை³ர்பூ⁴யிஷ்ட²ம் கத்²யதே ஜந: ।
ததா² சாந்யே சதுர்வேதா³ஸ்த்ரிதே⁴தா³ஶ்ச ததா² பரே ॥ 43-42

த்³விவேதா³ஶ்சைகவேதா³ஶ்சாப்யந்ரு’சஶ்ச ததா² பரே ।
தேஷாம் து கதர:ஸ ஸ்யாத்³யமஹம் வேத³வை த்³விஜம் ॥ 43-43

ஸநத்ஸுஜாத உவாச ।
ஏகஸ்ய வேஸ்யாஜ்ஞாநாத்³வேதா³ஸ்தே ப³ஹவ: க்ரு’தா: ।
ஸத்யஸ்யைகஸ்ய ராஜேந்த்³ர ஸத்யே கஶ்சித³வஸ்தி²த: ॥ 43-44

ஏவம் வேத³மவிஜ்ஞாய ப்ராஜ்ஞோऽஹமிதி மந்யதே ।
தா³நமத்⁴யயநம் யஜ்ஞோ லோபா⁴தே³தத்ப்ரவர்ததே ॥ 43-45

ஸத்யாத்ப்ரச்யவமாநாநாம் ஸங்கல்போ விததோ² ப⁴வேத் ।
ததோ யஜ்ஞ: ப்ரதாயேத ஸத்யஸ்யாநவதா⁴ரணாத் ॥ 43-46

மநஸாந்யஸ்ய ப⁴வதி வாசாந்யஸ்யாத² கர்மணா ।
ஸங்கல்பஸித்³த: ⁴ புருஷ:ஸங்கல்பாநதி⁴திஷ்ட²தி ॥ 43-47

அநைப்⁴ரு’த்யேந சைதஸ்ய தீ³க்ஷிதவ்ரதமாசரேத் ।
நாமைதத்³தா⁴துநிர்வ்ரு’த்தம் ஸத்யமேவ ஸதாம் பரம் ॥ 43-48

ஜ்ஞாநம் வை நாம ப்ரத்யக்ஷம் பரோக்ஷம் ஜாயதே தப: ।
வித்³யாத்³ப³ஹு பட²ந்தம் து த்³விஜம் வை ப³ஹுபாடி²நம் ॥ 43-49

தஸ்மாத்க்ஷத்ரிய மா மம்ஸ்தா² ஜல்பிதேநைவ வை த்³விஜம் ।
ய ஏவ ஸத்யாந்நாபைதி ஸ ஜ்ஞேயோ ப்³ராஹ்மணஸ்த்வயா ॥ 43-50

ச²ந்தா³ம்ஸி நாம க்ஷத்ரிய தாந்யத²ர்வா
புரா ஜகௌ³ மஹர்ஷிஸங்க⁴ ஏஷ:

ச²ந்தோ³வித³ஸ்தே ய உத நாதீ⁴தவேதா³
ந வேத³வேத்³யஸ்ய விது³ர்ஹி தத்த்வம் ॥ 43-51

ச²ந்தா³ம்ஸி நாம த்³விபதா³ம் வரிஷ்ட²

ஸ்வச்ச²ந்த³யோகே³ந ப⁴வந்தி தத்ர ।
ச²ந்தோ³வித³ஸ்தே ந ச தாநதீ⁴த்ய
க³தா ந வேத³ஸ்ய ந வேத்³யமார்யா: ॥ 43-52

ந வேதா³நாம் வேதி³தா கஶ்சித³ஸ்தி
கஶ்சித்த்வேதாந்பு³த்³த்⁴யதே வாபி ராஜந் ।
யோ வேத³ வேதா³ந்ந ஸ வேத³ வேத்³யம்
ஸத்யே ஸ்தி²தோ யஸ்து ஸ வேத³ வேத்³யம் ॥ 43-53

ந வேதா³நாம் வேதி³தா கஶ்சித³ஸ்தி
வேத்³யேந வேத³ம் ந விது³ர்ந வேத்³யம் ।
யோ வேத³ வேத³ம் ஸ ச வேத³ வேத்³யம்
யோ வேத³ வேத்³யம் ந ஸ வேத³ஸத்யம் ॥ 43-54

யோ வேத³ வேதா³ந்ஸ ச வேத³ வேத்³யம்
ந தம் விது³ர்வேத³விதோ³ ந வேதா:³ ।
ததா²பி வேதே³ந வித³ந்தி வேத³ம்
யே ப்³ராஹ்மணா வேத³விதோ³ ப⁴வந்தி ॥ 43-55

தா⁴மாம்ஶபா⁴க³ஸ்ய ததா²ஹி வேதா³
யதா² ச ஶாகா²ஹி மஹீருஹஸ்ய ।
ஸம்வேத³நே சைவ யதா²மநந்தி
தஸ்மிந்ஹி ஸத்யே பரமாத்மநோऽர்தே² ॥ 43-56

அபி⁴ஜாநாமி ப்³ராஹ்மணம் வ்யாக்²யாதாரம் விசக்ஷணம் ।
யஶ்சி²ந்நவிசிகித்ஸ:ஸ வ்யாசஷ்டே ஸர்வஸம்ஶயாந் ॥ 43-57

நாஸ்ய பர்யேஷணம் க³ச்சே²த்ப்ரசீநம் நோத த³க்ஷிணம் ।
நார்வாசீநம் குதஸ்திர்யங்கா³தி³ஶந்து கத²ஞ்சந ॥ 43-58

தஸ்ய பர்யேஷணம் க³ச்சே²த்ப்ரத்யர்தி²ஷு கத²ஞ்சந ।
அவிசிந்வந்நிமம் வேதே³ தப: பஶ்யதி தம் ப்ரபு⁴ம் ॥ 43-59

தூஷ்ணீம்பூ⁴த உபாஸீத ந சேஷ்டேந்மநஸாபி ச ।
உபாவர்தஸ்வ தத்³ப்³ரஹ்ம அந்தராத்மநி விஶ்ருதம் ॥ 43-60

மௌநாந்ந ஸ முநிர்ப⁴வதி நாரண்யவஸநாந்முநி: ।
ஸ்வலக்ஷணம் து யோ வேத³ஸ முநி: ஶ்ரேஷ்ட² உச்யதே ॥ 43-61

ஸர்வார்தா²நாம் வ்யாகரணாத்³வையாகரண உச்யதே ।
தந்மூலதோ வ்யாகரணம் வ்யாகரோதீதி தத்ததா² ॥ 43-62

ப்ரத்யக்ஷத³ர்ஶீ லோகாநாம் ஸர்வத³ர்ஶீ ப⁴வேந்நர: ।
ஸத்யே வை ப்³ராஹ்மணஸ்திஷ்ட²ம்ஸ்தத்³வித்³வாந்ஸர்வவித்³ப⁴வேத் ॥ 43-63

த⁴ர்மாதி³ஷு ஸ்தி²தோऽப்யேவம் க்ஷத்ரிய ப்³ரஹ்ம பஶ்யதி ।
வேதா³நாம் சாநுபூர்வ்யேண ஏதத்³பு³த்³த்⁴யா ப்³ரவீமி தே ॥ 43-64

॥இதி ஶ்ரீமந்மஹாபா⁴ரதே உத்³யோக³பர்வணி ஸநத்ஸுஜாதபர்வணி
த்ரிசத்வாரிம்ஶோऽத்⁴யாய: ॥

உத்³யோக³பர்வ -அத்⁴யாய 044

॥ ஶ்ரீ: ॥
5.44 । அத்⁴யாய: 44
ஸநத்ஸுஜாதேந த்⁴ரு’தராஷ்ட்ரம்ப்ரதி ஸத்த்வோபதே³ஶ: ॥ 1 ॥
த்⁴ரு’தராஷ்ட்ர உவாச ।
ஸநத்ஸுஜாத யாமிமாம் பராம் த்வம்
ப்³ராஹ்மீம் வாசம் வத³ஸே விஶ்வரூபாம் ।
பராம் ஹி காமேந ஸுது³ர்லபா⁴ம் கதா²ம்
ப்ரப்³ரூஹி மே வாக்யமித³ம் குமார । 44-1

ஸநத்ஸுஜாத உவாச ।
நைதத்³ப்³ரஹ்ம த்வரமாணேந லப்⁴யம்
யந்மாம் ப்ரு’ச்ச²ந்நதிஹ்ரு’ஷ்யஸ்யதீவ ।
பு³த்³தௌ⁴ விலீநே மநஸி ப்ரசிந்த்ய
வித்³யா ஹி ஸா ப்³ரஹ்மசர்யேண லப்⁴யா ॥ 44-2

த்⁴ரு’தராஷ்ட்ர உவாச ।
அத்யந்தவித்³யாமிதி யத்ஸநாதநீம்
ப்³ரவீஷி த்வம் ப்³ரஹ்மசர்யேண ஸித்³தா⁴ம் ।
அநாரப்⁴யாம் வஸதீஹ கார்யகாலே
கத²ம் ப்³ராஹ்மண்யமம்ரு’தத்வம் லபே⁴த ॥ 44-3

ஸநத்ஸுஜாத உவாச ।
அவ்யக்தவித்³யாமபி⁴தா⁴ஸ்யே பராணீம்
பு³த்³த்⁴யா ச தேஷாம் ப்³ரஹ்மசர்யேண ஸித்³தா⁴ம் ।
யாம் ப்ராப்யைநம் மர்த்யலோகம் த்யஜந்தி

யா வை வித்³யா கு³ருவ்ரு’த்³தே⁴ஷு நித்யா ॥ 44-4

த்⁴ரு’தராஷ்ட்ர உவாச ।
ப்³ரஹ்மசர்யேண யா வித்³யா ஶக்யா வேதி³துமஞ்சஸா ।
தத்கத²ம் ப்³ரஹ்மசர்யம் ஸ்யாதே³தத்³ப்³ரஹ்மந்ப்³ரவீஹி மே ॥ 44-5

ஸநத்ஸுஜாத உவாச ।
ஆசார்யயோநிமிஹ யே ப்ரவிஶ்ய
பூ⁴த்வா க³ர்பே⁴ ப்³ரஹ்மசர்யம் சரந்தி ।
இஹைவ தே ஶாஸ்த்ரகாரா ப⁴வந்தி
ப்ரஹாய தே³ஹம் பரமம் யாந்தி யோக³ம் ॥ 44-6

அஸ்மிँல்லோகே வை ஜயந்தீஹ காமா-
ந்ப்³ராஹ்மீம் ஸ்தி²திம் ஹ்யநுதிதிக்ஷமாணா: ।
த ஆத்மாநம் நிர்ஹரந்தீஹ தே³ஹா-
ந்முஞ்ஜாதி³ஷீகாமிவ ஸத்வஸம்ஸ்தா:² ॥ 44-7

ஶரீரமேதௌ குருத: பிதா மாதா ச பா⁴ரத ।
ஆசார்யஶாஸ்தா யா ஜாதி:ஸா புண்யா ஸாऽऽஜராऽமம 44-8

ய: ப்ராவ்ரு’ணோத்யவிததே²ந வர்ணா-

ந்ரு’தம் குர்வந்நம்ரு’தம் ஸம்ப்ரயச்ச²ம் ।
தம் மந்யேத பிதரம் மாதரம் ச
தஸ்மை ந த்³ருஹ்யேத்கதமஸ்ய ஜாநந் ॥ 44-9

கு³ரும் ஶிஷ்யோ நித்யமபி⁴வாத³யீத
ஸ்வாத்⁴யாயமிச்சே²ச்சு²சிரப்ரமத்த: ।
மாநம் ந குர்யாந்நாத³தீ⁴த ரோப-
மேப ப்ரத²மோ ப்³ரஹ்மசர்யஸ்ய பாத:³ ॥ 44-10

ஶிஷ்யவ்ரு’த்திக்ரமேணைவ வித்³யாமாப்நோதி ய: ஶுசி: ।
ப்³ரஹ்மசர்யவ்ரதஸ்யாஸ்ய ப்ரத²ம: பாத³ உச்யதே ॥ 44-11

ஆசார்யஸ்ய ப்ரியம் குர்யாத்ப்ராணைரபி த⁴நைரபி ।
கர்மணா மநஸா வாசா த்³விதீய: பாத³ உச்யதே ॥ 44-12

ஸமா கு³ரௌ யதா² வ்ரு’த்திர்க³ருபத்ந்யாம் ததா² சரேத் ।
தத்புத்ரே ச ததா²குர்வந்த்³விதீய: பாத³ உச்யதே ॥ 44-13

ஆசார்யேணாத்மக்ரு’தம் விஜாநந்
ஜ்ஞாத்வா சார்த²ம் பா⁴விதோऽஸ்மீத்யநேந ।
யந்மந்யதே தம் ப்ரதி ஹ்ரு’ஷ்டபு³த்³தி:⁴

ஸ வை த்ரு’தீயோ ப்³ரஹ்மசர்யஸ்ய பாத:³ ॥ 44-14

நாசார்யஸ்யாநபாக்ரு’த்ய ப்ரவாஸம்
ப்ராஜ்ஞ:குர்வீத நைதத³ஹம் கரோமி ।
இதீவ மந்யேத ந பா⁴ஷயேத
ஸ வை சதுர்தோ² ப்³ரஹ்மசர்யஸ்ய பாத:³ ॥ 44-15

காலேந பாத³ம் லப⁴தே ததா²ர்த²ம்
ததஶ்ச பாத³ம் கு³ருயோக³தஶ்ச ।
உத்ஸாஹயோகே³ந ச பாத³ம்ரு’ச்சே²-
ச்சா²ஸ்த்ரேண பாத³ம் ச ததோऽபி⁴யாதி ॥ 44-16

த⁴ர்மாத³யோ த்³வாத³ஶ யஸ்ய ரூப-
மந்யாநி சாங்கா³நி ததா² ப³லம் ச ।
ஆசார்யயோகே³ ப²லதீதி சாஹு-
ர்ப்³ரஹ்மார்த²யோகே³ந ச ப்³ரஹ்மசர்யம் ॥ 44-17

ஏவம் ப்ரவ்ரு’த்தோ யது³பாலபே⁴த வை
த⁴நமாசார்யாய தத³நுப்ரயச்சே²த் ।
ஸ தாம் வ்ரு’த்திம் ப³ஹுகு³ணாமேவமேதி
கு³ரோ: புத்ரே ப⁴வதி ச வ்ரு’த்திரேஷா ॥ 44-18

ஏவம் வஸந்ஸர்வதோ வர்த⁴தீஹ
ப³ஹூந்புத்ராம்ல்லப⁴தே ச ப்ரதிஷ்டா²ம் ।
வர்ஷந்தி சாஸ்மை ப்ரதி³ஶோ தி³ஶஶ்ச
வஸத்யஸ்மிந்ப்³ரஹ்மசர்யே ஜநாஶ்ச ॥ 44-19

ஏதேந ப்³ரஹ்மஞ்சர்யேண தே³வா தே³வத்வமாப்நுவந் ।
ரு’ஷயஶ்ச மஹாபா⁴கா³ ப்³ரஹ்மலோகம் மநீஷிண: ॥ 44-20

க³ந்த⁴ர்வாணாமநேநைவ ரூபமப்ஸரஸமபூ⁴த் ।
ஏதேந ப்³ரஹ்மசர்யேண ஸூர்யோऽப்யஹ்நாய ஜாயதே ॥ 44-21

ஆகாங்க்ஷ்யார்த²ஸ்ய ஸம்யோகா³த்³ரஸபே⁴தா³ர்தி²நாமிவ ।
ஏவம் ஹ்யேதே ஸமாஜ்ஞாய தாத்³ரு’க்³பா⁴வம் க³தா இமே ॥ 44-22

ய ஆஶ்ரயேத்பாவயேச்சாபி ராஜ-

ந்ஸர்வம் ஶரீரம் தபஸா தப்யமாந: ।
ஏதேந வை பா³ல்யமப்⁴யேதி வித்³வாந்
ம்ரு’த்யும் ததா²ஸ ஜயத்யந்தகாலே ॥ 44-23

அந்தவத:க்ஷத்ரிய தே ஜயந்தி

லோகாஞ்ஜநா: கர்மணா நிர்மலேந ।
ப்³ரஹ்மைவ வித்³வாம்ஸ்தேந சாப்⁴யேதி ஸர்வம்
நாந்ய: பந்தா²அயநாத² வித்³யதே ॥ 44-24

த்⁴ரு’தராஷ்ட்ர உவாச ।
ஆபா⁴தி ஶுக்லமிவ லோஹிதமி-

வாதோ² க்ரு’ஷ்ணமதா²ஞ்ஜநம் காத்³ரவம் வா ।
ஸத்³ப்³ரஹ்மண: பஶ்யதி யோऽத்ர வித்³வா-
ந்கத²ம் ரூபம் தத³ம்ரு’தமக்ஷரம் பத³ம் ॥ 44-25

ஸநத்ஸுஜாத உவாச ।
ஆபா⁴தி ஶுக்லமிவ லோஹிதமி-

வாதோ² க்ரு’ஷ்ணமாயஸமர்கவர்ணம் ।
ந ப்ரு’தி²வ்யாம் திஷ்ட²தி நாந்தரிக்ஷே
நைதத்ஸமுத்³ரே ஸலிலம் பி³ப⁴ர்தி ॥ 44-26

ந தாரகாஸு ந ச வித்³யுதா³ஶ்ரிதம்
ந சாப்⁴ரேஷு த்³ரு’ஶ்யதே ரூபமஸ்ய ।
ந சாபி வாயௌ ந ச தே³வதாஸு
நைதச்சந்த்³ரே த்³ரு’ஶ்யதே நோத ஸூர்யே ॥ 44-27

நைவர்க்ஷு தந்ந யஜுஷ்ஷு நாப்யத²ர்வஸு
ந த்³ரு’ஶ்யதே வை விமலேஷு ஸாமஸு ।
ரத²ந்தரே பா³ர்ஹத்³ரதே² வாபி ராஜ-

ந்மஹாவ்ரதே நைவ த்³ரு’ஶ்யேத்³ப்⁴ருவம் தத் ॥ 44-28

அபாரணீயம் தமஸ: பரஸ்தா-
த்தத³ந்தகோऽப்யேதி விநாஶகாலே ।
அணீயோ ரூபம் க்ஷுரதா⁴ரயா ஸமம்
மஹச்ச ரூபம் தத்³வை பர்வதேப்⁴ய: ॥ 44-29

ஸா ப்ரதிஷ்டா² தத³ம்ரு’தம் லோகாஸ்தத்³ப்³ரஹ்ம தத்³யஶ: ।
பூ⁴தாநி ஜஜி²ரே தஸ்மாத்ப்ரலயம் யாந்தி தத்ர ஹி ॥ 44-30

அநாமயம் தந்மஹது³த்³யதம் யஶோ
வாசோ விகாரம் கவயோ வத³ந்தி ।
யஸ்மிஞ்ஜக³த்ஸர்வமித³ம் ப்ரதிஷ்டி²தம்
யே தத்³விது³ரம்ரு’தாஸ்தே ப⁴வந்தி ॥ 44-31

‘ ததே³தத³ஹ்நா ஸம்ஸ்தி²தம் பா⁴தி ஸர்வம்

ததா³த்மவித்பஶ்யதி ஜ்ஞாநயோகா³த் ।
தஸ்மிஞ்ஜக³த்ஸர்வமித³ம் ப்ரதிஷ்டி²தம்
யே தத்³விது³ரம்ரு’தாஸ்தே ப⁴வந்தி ॥’ ॥ 44-32

இதி ஶ்ரீமந்மஹாபா⁴ரதே உத்³யோக³பர்வணி ஸநுத்ஸுஜாதபர்வணி
சதுஶ்சத்வாரிம்ஶோऽத்⁴யாய: ॥
sஈச்திஓந்உத்³யோக³பர்வ -அத்⁴யாய 045

॥ ஶ்ரீ: ॥
5.45 । அத்⁴யாய: 45
ஸநத்ஸுஜாதேந த்⁴ரு’தராஷ்ட்ரம்ப்ரதி தத்வோபதே³ஶ: ॥ 1 ॥
ஸநத்ஸுஜாத உவாச ।
ஶோக: க்ரோத⁴ஶ்ச லோப⁴ஶ்ச காமோ மாந: பராஸுதா ।
ஈர்ஷ்யா மோஹோ விவித்ஸா ச க்ரு’பாऽஸூயா ஜுகு³ப்ஸுதா ॥ 45-1

த்³வாத³ஶைதே மஹாதோ³ஷா மநுஷ்யப்ராணநாஶநா: ।
ஏகைகமேதே ராஜேந்த்³ர மநுஷ்யாந்பர்யுபாஸதே ।
யௌராவிஷ்டோ நர: பாபம் மூட⁴ஸம்ஜ்ஞோ வ்யவஸ்யதி ॥ 45-2

ஸ்ப்ரு’ஹயாலுருக்³ர: பருஷோ வா வதா³ந்ய:
க்ரோத⁴ம் பி³ப்⁴ரந்மநஸா வை விகத்தீ² ।
ந்ரு’ஶம்ஸத⁴ர்மா:ஷடி³மே ஜநா வை
ப்ராப்யாப்யர்த²ம் நோத ஸபா⁴ஜயந்தே ॥ 45-3

ஸம்போ⁴க³ஸம்வித்³விஷமோऽதிமாநீ
த³த்த்வா விகத்தீ² க்ரு’பணோ து³ர்ப³லஶ்ச ।
ப³ஹுப்ரஶங்கஸீ வநிதாத்³விட் ஸதை³வ
ஸப்தைவோக்தா: பாபஶீலா ந்ரு’ஶம்ஸா: ॥ 45-4

த⁴ர்மஶ்ச ஸத்யம் ச தபோ த³மஶ்ச
அமாத்ஸர்யம் ஹ்ரீஸ்திதிக்ஷாநஸூயா ।
தா³நம் ஶ்ருதம் சைவ த்⁴ரு’தி:க்ஷமா ச
மஹாவ்ரதா த்³வாத³ஶ ப்³ராஹ்மணஸ்ய ॥ 45-5

யோ நைதேப்⁴ய: ப்ரச்யவேத்³த்³வாத³ஶப்⁴ய:
ஸர்வாமபீமாம் ப்ரு’தி²வீம் ஸ ஶிஷ்யாத் ।
த்ரிபி⁴ர்த்³வாப்⁴யாமேகதோ வார்தி²தோ யோ

நாஸ்ய ஸ்வமஸ்தீதி ச வேதி³தவ்யம் ॥ 45-6

த³மஸ்த்யாகோ³ऽதா²ப்ரமாத³இத்யேதேஷ்வம்ரு’தம் ஸ்தி²தம் ।
ஏதாநி ப்³ரஹ்மமுக்²யாநாம் ப்³ராஹ்மணாநாம் மநீஷிணாம் ॥ 45-7

ஸத்³வாऽஸத்³வா பரீவாதே³ ப்³ராஹ்மணஸ்ய ந ஶஸ்யதே ।
நரகப்ரதிஷ்டா²ஸ்தே ஸ்யுர்ய ஏவம் குருதே ஜநா: ॥ 45-8

மதோ³ऽஷ்டாத³ஶதோ³ஷ:ஸ ஸ்யாத்புரா யோऽப்ரகீர்தித: ।
லோகத்³வேஷ்யம் ப்ரதிகூல்யமப்⁴யஸூயா ம்ரு’ஷாவச: ॥ 45-9

காமக்ரோதௌ⁴ பாரதந்த்ர்யம் பரிவாதோ³ऽத²பைஶுநம் ।
அர்த²ஹாநிர்விவாத³ஶ்ச மாத்ஸர்யம் ப்ராணிபீட³நம் ॥ 45-10

ஈர்ஷ்யா மோதோ³ऽதிவாத³ஶ்ச ஸம்ஜ்ஞாநாஶோऽப்⁴யஸூயிதா ।
தஸ்மாத்ப்ராஜ்ஞோ ந மாத்³யேத ஸதா³ஹ்யேதத்³விக³ர்ஹிதம் ॥ 45-11

ஸௌஹ்ரு’தே³வை ஷங்கு³ணா வேதி³தவ்ய:
ப்ரியே ஹ்ரு’ஷ்யந்த்யப்ரியே ச வ்யத²ந்தே ।
ஸ்யாதா³த்மந:ஸுசிரம் யாசதே யோ
த³தா³த்யயாச்யமபி தே³யம் க²லு ஸ்யாத் ।
இஷ்டாந்புத்ராந்விப⁴வாந்ஸ்வாம்ஶ்ச தா³ரா-
நப்⁴யர்தி²தஶ்சார்ஹதி ஶுத்³த⁴பா⁴வ: ॥ 45-12

த்யக்தத்³ரவ்ய:ஸம்வஸேந்நேஹ காமா-
த்³பி⁴ங்க்தே கர்மஸ்வாஶிஷம் பா³த⁴தே ச ॥ 45-13

த்³ரவ்யவாந்கு³ணவாநேவம் த்யாகீ³ ப⁴வதி ஸாத்விக: ।
பஞ்சபூ⁴தாநி பஞ்சப்⁴யோ நிவர்தயதி தாத்³ரு’ஶ: ॥ 45-14

ஏதத்ஸம்ரு’த்³த⁴மப்ய்ரு’த்³த⁴ம் தபோ ப⁴வதி கேவலம் ।
ஸத்வாத்ப்ரச்யவமாநாநாம் ஸங்கல்பேந ஸமாஹிதம் ॥ 45-15

யதோ யஜ்ஞ: ப்ரவர்த⁴ந்தே மத்யஸ்யைவாவரோத⁴நாத் ।
மநஸாந்யஸ்ய ப⁴வதி வாச்யந்யஸ்யாத² கர்மணா ॥ 45-16

ஸங்கல்பஸித்³த⁴ம் புருஷமஸங்கல்போऽதி⁴திஷ்ட²தி ।
ப்³ராஹ்மணஸ்ய விஶேஷேண கிஞ்சாந்யத³பி மே ஶ்ர்ரு’ணு ॥ 45-17

அத்⁴யாபயேந்மஹதே³தத்³யஶஸ்யம்
வாசோ விகரா: கவயோ வத³ந்தி ।
அஸ்மிந்யோகே³ஸர்வமித³ம் ப்ரதிஷ்டி²தம்
யே தத்³விது³ரம்ரு’தாஸ்தே ப⁴வந்தி ॥ 45-18

ந கர்மணா ஸுக்ரு’தேநைவ ராஜந்

ஸத்யம் ஜயேஜ்ஜுஹுயாத்³வா யஜேத்³வா ।
நைதேந வாலோऽம்ரு’த்யுமப்⁴யேதி ராஜந்
ரதிம் சாஸௌ ந லப⁴த்யந்தகாலே ॥ 45-19

த்ரு’ஷ்ணீமேக உபாஸீத சேஷ்டேத மநஸாபி ந ।
ததா²ஸம்ஸ்துதிநிந்தா³ப்⁴யாம் ப்ரீதிரோஷௌ விவர்ஜயேத் ॥ 45-20

அத்ரைவ திஷ்ட²ந்க்ஷத்ரிய ப்³ரஹ்மாவிஶதி பஶ்யதி ।
வேதே³ஷு சாநுபூர்வ்யேண ஏதத்³வித்³வந்ப்³ரவீமி தே ॥ 45-21

இதி ஶ்ரீமந்மஹாபா⁴ரதே உத்³யோக³பர்வணி ஸநத்ஸுஜாதபர்வணி
பஞ்சசத்வாரிம்ஶோऽத்⁴யாய: ॥

உத்³யோக³பர்வ -அத்⁴யாய 046

॥ ஶ்ரீ: ॥
5.46 । அத்⁴யாய: 46
ஸநத்ஸுஜாதேந த்⁴ரு’தராஷ்ட்ரம்ப்ரதி தத்வோபதே³ஶ: ॥ 1 ॥
ஸநத்ஸுஜாத உவாச ।
யத்தச்சு²க்ரம் மஹஞ்ஜ்யோதிர்தீ³ப்யமாநம் மஹத்³யஶ: ।
தத்³வை தே³வா உபாஸதே தஸ்மாத்ஸூர்யோ விராஜதே ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-1

ஶுக்ராத்³ப்³ரஹ்ம ப்ரப⁴வதி ப்³ரஹ்ம ஶுக்ரேண வர்த⁴தே ।
தச்சு²கம் ஜ்யோதிஷாம் மத்⁴யேऽதப்தம் தபதி தாபநம் ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-2

ஆபோऽதா²த்³ப்⁴ய:ஸலிலஸ்ய மத்⁴யே
உபௌ⁴ தே³வௌ ஶிஶ்ரியாதேऽந்தரிக்ஷே ।
அதந்த்³ரித:ஸவிதுர்விவஸ்வா-
நுபௌ⁴ பி³ப⁴ர்தி ப்ரு’தி²வீம் தி³வம் ச ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-3

உபௌ⁴ ச தே³வௌ ப்ரு’தி²வீம் தி³வம் ச
தி³ஶ: ஶுக்ரோ பு⁴வநம் பி³ப⁴ர்தி ।
தஸ்மாத்³தி³ஶ:ஸரிதஶ்ச ஸ்ரவந்தி
தஸ்மாத்ஸமுத்³ரா விஹிதா மஹாந்தா: ॥

யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-4

சக்ரே ரத²ஸ்ய திஷ்ட²ந்தோऽத்⁴ருவஸ்யாவ்யயகர்மண: ।
கேதுமந்தம் வஹந்த்யஶ்வாஸ்தம் தி³வ்யமஜரம் தி³வி ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-5

ந ஸாத்³ரு’ஶ்யே திஷ்ட²தி ரூபமஸ்ய
ந சக்ஷுபா பஶ்யதி கஶ்சிதே³நம் ।
மநீஷயாதோ² மநஸா ஹ்ரு’தா³ ச
ய ஏநம் விது³ரம்ரு’தாஸ்தே ப⁴வந்தி ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-6

த்³வாத³ஶபூகா³ம் ஸரிதம் பிப³ந்தோ தே³வரக்ஷிதாம் ।
மத்⁴வீக்ஷந்தஶ்ச தே தஸ்யா:ஸஞ்சரந்தீஹ கோ⁴ராம் ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-7

தத³ர்த⁴மாஸம் பிப³தி ஸஞ்சிதம் ப்⁴ரமரோ மது⁴ ।
ஈஶாந:ஸர்வபூ⁴தேஷு ஹவிர்பூ⁴தமகல்பயத் ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-8

ஹிரண்யபர்ணமஶ்வத்த²மபி⁴பத்³ய ஹ்யபக்ஷகா: ।
தே தத்ர பக்ஷிணோ பூ⁴த்வா ப்ரபதந்தி யதா²தி³ஶம் ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-9

பூர்ணாத்பூர்ணாந்யுத்³த⁴ரந்தி பூர்ணாத்பூர்ணாநி சக்ரிரே ।
ஹரந்தி பூர்ணாத்பூர்ணாநி பூர்ணமேவாவஶிஷ்யதே ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-10

தஸ்மாத்³வை வாயுராயாதஸ்தஸ்மிம்ஶ்ச ப்ரயத:ஸதா³ ।
தஸ்மாத³க்³நிஶ்ச ஸோமஶ்ச தஸ்மிம்ஶ்ச ப்ராண ஆதத: ॥ 46-11

ஸர்வமேவ ததோ வித்³யாத்தத்தத்³வக்தும் ந ஶக்நும: ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-12

அபாநம் கி³ரபி ப்ராண: ப்ராணம் கி³ரதி சந்த்³ரமா: ।
ஆதி³த்யோ கி³ரதே சந்த்³ரமாதி³த்யம் கி³ரதே பர: ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-13

ஏகம் பாத³ம் நோத்க்ஷிபதி ஸலிலாத்³த⁴ம்ஸ உச்சரந் ।
தம் சேத்ஸந்ததமூர்த்⁴வாய ந ம்ரு’த்யுர்நாம்ரு’தம் ப⁴வேத் ।

20 sanskritdocuments.org



ஸநத்ஸுஜாதீயம்

யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-14

அங்கு³ஷ்ட²மாத்ர: புருஷோऽந்தராத்மா
லிங்க³ஸ்ய யோகே³ந ஸ யாதி நித்யம் ।
தமீஶமீட்³யமநுகல்பமாத்³யம்
பஶ்யந்தி மூடா⁴ ந விராஜமாநம் ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-15

அஸாத⁴நா வாபி ஸஸாத⁴நா வா
ஸமாநமேதத்³த்³ரு’ஶ்யதே மாநுஷேஷு ।
ஸமாநமேதத³ம்ரு’தஸ்யேதரஸ்ய
முக்தாஸ்தத்ர மத்⁴வ உத்ஸம் ஸமாபு: ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-16

உபௌ⁴ லோகௌ வித்³யயா வ்யாப்ய யாதி
ததா³ஹுதம் சாஹுதமக்³நிஹோத்ரம் ।
மா தே ப்³ராஹ்மீ லகு⁴தாமாத³தீ⁴த
ப்ரஜ்ஞாநம் ஸ்யாந்நாம தீ⁴ரா லப⁴ந்தே ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-17

ஏவம்ரூபோ மஹாத்மா ஸ பாவகம் புருஷோ கி³ரந் ।
யோ வை தம் புருஷம் வேத³ தஸ்யேஹார்தோ² ந ரிஷ்யதே ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-18

ய:ஸஹஸ்ரம் ஸஹஸ்ராணாம் பக்ஷாந்ஸந்தத்ய ஸம்பதேத் ।
மத்⁴யமே மத்⁴ய ஆக³ச்சே²த³பிசேத்ஸ்யாந்மநோஜவ: ।
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-19

ந த³ர்ஶநே திஷ்ட²தி ரூபமஸ்ய
பஶ்யந்தி சைநம் ஸுவிஶுத்³த⁴ஸத்வா: ।
ஹிதோ மநீஷீ மநஸா ந தப்யதே
யே ப்ரவ்ரஜேயுரம்ரு’தாஸ்தே ப⁴வந்தி ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-20

கூ³ஹந்தி ஸர்பா இவ க³ஹ்வராணி
ஸ்வஶிக்ஷயா ஸ்வேந வ்ரு’த்தேந மர்த்யா: ।
தேஷு ப்ரமுஹ்யந்தி ஜநா விமூடா⁴
யதா²த்⁴வாநம் மோஹயந்தே ப⁴யாய ॥

யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-21

நாஹம் ஸதா³ऽஸத்க்ரு’த:ஸ்யாம் ந ம்ரு’த்யு-
ர்ந சாம்ரு’த்யுரம்ரு’தம் மே குத:ஸ்யாத் ।
ஸத்யாந்ரு’தே ஸத்யஸமாநப³ந்தே⁴
ஸதஶ்ச யோநிரதஸதஶ்சைக ஏவ ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-22

ந ஸாது⁴நா நோத அஸாது⁴நா வா-
ऽஸமாநமேதத்³த்³ரு’ஶ்யதே மாநுஷேஷு ।
ஸமாநமேதத³ம்ரு’தஸ்ய வித்³யா-
தே³வம் யுக்தோ மது⁴ தத்³வை பரீப்ஸேத் ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-23

நாஸ்யாதிவாதா³ஹ்ரு’த³யம் தாபயந்தி
நாநதீ⁴தம் நாஹுதமக்³நிஹோத்ரம் ।
மநோ ப்³ராஹ்மீ லகு⁴தாமாத³தீ⁴த
ப்ரஜ்ஞாம் சாஸ்மை நாம தீ⁴ரா லப⁴ந்தே ॥
யோகி³நஸ்தம் ப்ரபஶ்யந்தி ப⁴க³வந்தம் ஸநாதநம் ॥ 46-24

ஏவம் ய:ஸர்வபூ⁴தேஷு ஆத்மாநமநுபஶ்யதி ।
அந்யத்ராந்யத்ர யுக்தேஷு கிம் ஸ ஶோசேத்தத: பரம் । 46-25

யதோ²த³பாநே மஹதி ஸர்வத:ஸம்ப்லுதோத³கே ।
ஏவம் ஸர்வேஷு வேதே³ஷு ஆத்மாநமநுஜாநத: ॥ 46-26

அங்கு³ஷ்ட²மாத்ர: புருஷோ மஹாத்மா
ந த்³ரு’ஶ்யதேऽஸௌ ஹ்ரு’தி³ஸம்நிவிஷ்ட: ।
அஜஶ்சரோ தி³வாராத்ரமதந்த்³ரிதஶ்ச
ஸ தம் மத்வா கவிராஸ்தே ப்ரஸந்ந: ॥ 46-27

அஹமேவ ஸ்ம்ரு’தோ மாதா பிதா புத்ரோऽஸ்ம்யஹம் புந: ।
ஆத்மாஹமபி ஸர்வஸ்ய யச்ச நாஸ்தி யத³ஸ்தி ச ॥ 46-28

பிதாமஹோऽஸ்மி ஸ்த²விர: பிதா புத்ரஶ்ச பா⁴ரத ।
மமைவ யூயமாத்மஸ்தா² ந மே யூயம் ந வோ ஹ்யஹம் ॥ 46-29

ஆத்மைவ ஸ்தா²நம் மம ஜந்ம சாத்மா
ஓதப்ரோதோऽஹமஜரப்ரதிஷ்ட:² ।

22 sanskritdocuments.org



ஸநத்ஸுஜாதீயம்

அஜஶ்சரோ தி³வாராத்ரமதந்த்³ரிதோऽஹம்
மாம் விஜ்ஞாய கவிராஸ்தே ப்ரஸந்ந: ॥ 46-30

அணோரணீயாந்ஸுமநா:ஸர்வபூ⁴தேஷு ஜாக்³ரதி ।
பிதரம் ஸர்வபூ⁴தேஷு புஷ்கரே நிஹிதம் விது:³ ॥ 46-31

இதி ஶ்ரீமந்மஹாபா⁴ரதே உத்³யக³பர்வணி ஸநத்ஸுத³ஜாதபர்வணி
ஷட்சத்வாரிம்ஶோऽத்⁴யாய: ॥ ஸமாப்தமித³ம் ஸநத்ஸுஜாதபர்வ ॥

